
1 temps medieval (C78-79)

Il Grischun vegn colonisaus

El temps medieval eran grondas parts dil Grischun aunc nunhabitadas. Quei semida el
12/13avel tschentaner. Grondas surfatschas digl uaul vegnan runcadas. Quei fan ins
oravontut cun cavrir (scursar las plontas). Savens vegn ei era dau fiug agl uaul e suenter

runcau las cuschas e las ragischs.

Novas claustras vegnan fundadas e numerus castials cun beins purils vegnan erigi. Alla glieud

che urbarisescha (runca) niev terren, concedan ils signurs dretgs specials.

Differents stans

El temps medieval appartegn il pievel ad ina dallas treis classas socialas: alla noblezia, al
clerus ni al pievel cumin. Persunas da noblezia ein p.ex. ils ducas ed ils conts. Tiel clerus
s’audan p.ex. uestgs ed avats. Il pievel cumin ein purs, mistergners ed ils fumegls. Els ein
subdits.

Il pli ault da quellas classas ei il retg ni igl imperatur. Quel dat a tscheins il terren als nobels ni
al clerus. Quels dattan vinavon il terren als subdits per schar cultivar. Persuenter pagan ils

subdits tscheins.

La convivenza dils treis stans sebasa sil principi da “protecziun ed assistenza”.

Da tgei viver?

Era sch’ils treis stans han dretgs e duers differents, ein tuts activs els secturs dall’agricultura.
Ils signurs nobels lain cultivar lur praus che fan part dil casti; muntgs e mungias meinan
menaschis agricols e cultiveschan ils orts dallas claustras; commerciants e mistergners tgiran
lur curtgins; ils purs cultiveschan ils funs da lur signurs.

Maletgs e texts raquentan da pli baul

Sin mirs da casas e baselgias catt’ins aunc oz numerus maletgs
dil temps medieval. Documents dil temps medieval

enconuschein nus paucs. Cudischs han ins scret a maun ed era

“copiau” a maun. Quei fagev'ins els scriptoris dallas claustras.

Suenter che Johannes Gutenberg ha giu inventau igl art da

stampar (emprema mesadad dil 15. tschentaner), ei il

diember da cudischs s’augmentaus spert. Quels ein illustrai

rehamein, ein fetg custeivels e vegnan conservai en archivs ni

bibliotecas. lls maletgs e texts dattan a nus bia informaziuns

e dalla veta da quei temps.
Bibla da Gutenberg

1)

2)

b)

c)

Legia ils quater texts davart divers temas dil
temps medieval sin pagina 2.

Rispunda allas damondas 1 tochen 4.

Tgei ei stau la finamira dallas runcadas

d’uaul el temps medieval?

Cundrez da stampar

Las classas socialas:

Tgei classas socialas deva ei el temps medieval?

Co sedifferenziavan las classas socialas ina da I'autra?

En tgei sectur eran tuttas classas activas?

Tgei informaziuns dat il maletg ord la cronica da Johannes Stumpf (maletg sin p. 79,

sisum) davart il temps medieval?

Emprova da scriver en nossa scartira bustabs ni plaids dil document.

£t

Documcnts (FlLL2.8.1)

Il document presentau el cudisch ei in document da pergameina. El ei vegnius screts cun
plema e tenta. El temps medieval e per part aunc suenter 1500 vegnevan singuls texts

impurtonts screts sin pergameina per ch’ins sappi tener si els pli ditg.

In document attesta in act giuridic: cumpra, vendita, emprest da daners ni il schar vi terren.
In tal document numnavan ins el temps medieval ina “brev”. En quellas brevs vegneva p. ex.

I’altezia dils tscheins fixada.

Il scribent dil document era, sco quei ch’ins suppona, il scarvon dil cumin da Tavau. En
cumins pli pigns haveva pli probabel era il plevon la funcziun da scarvon. El Grischun dil nord

vegnevan ils documents screts en tudestg, el Grischun dil sid en latin.

Ils documents vegnevan segirai cun in sigil. El 15avel e 16avel tschentaner fixavan ins il sigil
da tschera sin ina sdrema da pergameina e pendeva quella vid il document. Pli tard

smaccavan ins il sigil directamein sil document.

Tier il document el cudisch ei il sigil scarpaus naven. Ins vesa mo aunc la ruosna nua che la

penda cul sigil era fermada.

El Grischun dil nord haveva il mistral, g.v.d. il cau e derschader da quei cumin, la funcziun dil
sigillader. El Grischun dil sid era il notar che haveva scret ils documents el medem temps il

sigillader.

1) Noda sisum el text la significaziun dils plaids screts grass.

2) Scriva entgins plaids dil document el cudisch sin p. 79 cun plema e tenta.
Leutier drovas ti il material suandont:
» ina plema da cign, auca ni galdin, tagliada ella dretga fuorma
» tusch ni tenta ferrogallica

> pupi ni pergameina

Pensum supplementar

Scriva tez in document, igl emprem cun rispli e suenter cun stilograf ni plema!
S’imagina che ti empresties in object ad ina conscolara. Sco cunterprestaziun
survegnas ti enzatgei auter. Ponderescha igl emprem tgei che ti vul scriver.

Alla fin sas ti era ,sigillar” la brev.




I1 f eudaldissemn / His tor ia / 5 . c 1

Malctgs (FlLL2.8.2)

Ils emprems quater maletgs secattan ella cronica da Johannes Stumpf da 1541. Ei setracta

d’entagls en lenn.

Pictura murala en baselgia da sogn Gieri a Razén.

Pictura murala el “Stoffelhaus” a Farschno/Firstenau.

Sligia ils pensums suandonts en connex culs maletgs sillas paginas 5 e 6.

1) Contempla ils maletgs e noda tier mintga maletg duas informaziuns impurtontas davart il

temps medieval. Fai quei sillas lingias cheusut.

>

YV V VYV V V

2) Noda aschi detagliau sco pusseivel quei che ti vesas sin in maletg.

3) Noda tgei conclusiuns che ti sas trer sin fundament da quei che ti vesas sils maletgs.

Pensums supplementars

» Entagls en lenn: In‘aissa da lenn culla grossezia da 2-4cm vegn splanada. Sin quell’aissa
dessegnas ti il motiv ed entaglias quel cun cuntials. Al bloc da stampar finiu dattas ti si colur da
stampa cun ina zuola e stampas tiu maletg sin in fegl grond avunda.

» Entagls en linol: Il motiv duei ir a prau cun in dils capetels , Viver el casti®, , Viver el vitg” ni , Viver

el marcau”. Emprova da far veser ora il maletg sco sch'el fuss dil temps medieval.

\/ivcr el casti (Cs0)

Famiglias noblas e lur survitid vivevan en castials e fortezias. Quels survevan sco protecziun,
spazi da habitar ed era sco center administrativ. Co han il castellan, ses parents e sia survitid
viviu els castials? lls resultats d’excavaziuns e reconstrucziuns dad experts dattan sclariment

€n caussa.

La ruina da Belfort

Ella ei situada denter Brinzeuls ed Alvagni sper
I'anteriura via da commerci che menava da
Cuera a Tavau e sur il Pass dall'Alvra
ell’Engiadina. El temps medieval era il casti
fortificau in dils pli gronds baghetgs lunsch
entuorn e bia pli impurtonts ch’in pign casti

feudal. El era la sedia principala dils baruns da

Vaz, ina famiglia nobla grischuna. L’entschatta
dalla construcziun ei stada igl onn 1229. Pli tard han ins engrondiu il baghetg e construiu in
casti ordlunder. lls da Vaz eran involvi en pliras confruntaziuns guerrilas cun auters signurs
nobels. Igl onn 1499 ei il casti vegnius destruius ed ei dapi lu mo pli ina ruina. El ei in

monument d’impurtonza naziunala.

Center administrativ

Ils castellans ston administrar lur domini. La grondezia dil domini ei mintgamai fetg
differenta tut tenor casti. lls signurs da castials pli gronds astgan incassar dazis (taxas da
duana) ed era far dertgira. Per Belfort existan negins mussaments ch’ei setractava d’ina
staziun da duana. lls signurs da Vaz vevan denton installau cavaliers ed ugaus per incassar

dazis p.ex. el casti da Strassberg a Malix.

Il castellan ei adina era il signur feudal: ils subdits cultiveschan siu terren. El ademplescha
incumbensas sco quei che las administraziuns communalas fan oz. Quellas incumbensas
cumpeglian la controlla dils tributs (tscheins) da ses subdits, dalla dieschma e dil survetsch
tributar ch’els han da prestar. lIs tributs ein differents per mintga casti; els san consister da
natiralias ni da daners. Sco cunterprestaziun dat il signur feudal als purs funs per cultivar. El
protegia els d’attaccas da laders e da sblundergiadas e defenda els avon dertgira. Tier
mintga casti auda in menaschi puril per ch’ils habitonts dil casti hagien adina avunda

vivonda.

Rispunda allas damondas cheusut cun agid dil text sin pagina 8.

1) Tgei funcziun havevan ils castials fortificai dil

temps medieval?

>

>

>

2) Tgei persunas vivevan el casti da Belfort?

Il casti da Belfort

3) Declara la relaziun denter il castellan (signur feudal) e ses subdits. Fai quei cun agens

plaids e cun agid dalla tabella:

castellan subdits

I Picun da Bclfort

El casti da Belfort sur Surava regeva dil temps dallas raffonzas e pugnadas in castellan dils
baruns da Vaz. Quel secarteva d’esser patrun dil mund e da saver far tut siu vuler e plascher.
Visavi la puraglia quintava el schizun d’haver ils medems dretgs sco auters han visavi la

biestga.

Dil temps da scargar, cura che la puraglia vegneva cun las cargas da purment giu dallas alps,
mava el cun sia fumeglia en tutta furtina per ils vitgs dil segneradi entuorn. Sepinaus sper
via, sfugatava el en las cargas, confiscava la megliera rauba, numnadamein la stera pieun ed
il caschiel grass. El sfurzava allura ils purs da menar quellas raubas en siu casti. Leu vegnevan
las magnuccas grassas messas en tschaler; la stera pieun fageva el cular immediat en ina
stermentusa caldera d’irom, ch’il castellan haveva fatg far per quella intenziun in parler dil

contuorn.

Aschia haveva il castellan e ses sbiers adina pieun e caschiel en abundonza, e la cuschiniera
dil casti fageva veschlas e bulzani mintga di, ferton ch’ils purs stuevan secuntentar da maluns
schetgs e flutgets en aua. Secapescha che quei vilentava ils purs ed aunc pir lur casarinas.
Cheu ha ina matta da Surava, ina giuvna frestga, biala e ferma, fatg il propiest da far
vendetga dil castellan e ses fumegls. In atun, pauc temps avon ch’ei scarghi, selai ella pladir

dil castellan per cuschiniera dil casti.

lls emprems dis studegia ella la situaziun ed il ranschament dil casti, cunzun co ins possi
mitschar orda quel, laschond giu la punt da schirella, che vegneva mintgamai puspei tratga
si, sco ch’il castellan e ses fumegls fuvan entrai el casti. Havend il castellan puspei fatg quei
onn la provisiun da purment sco il solit, camonda el alla cuschiniera da cular la stera pieun
en la caldera gronda e da far raviuls e grass bizochels detgavunda. Il castellan e ses fumegls
van denton en ina stanza pli allontanada dil casti per far in sien, tochen che la tschavera seigi

pinada.

La matta da Surava fa uss in snueivel fiug sut la caldera, fiera la stera en quella e lai allura
pigliar fiug il pieun rar. Il pieun arda prest cun stermentusas flommas, ed havend quellas dau
fiug al plantschiu sura ed allas mobiglias dalla cuschina, pereclitond igl entir casti, cuora la
matta tras il portal, lai giu la punt e fui a casa sia. |l castellan e bunamein tut la fumeglia ein

piri en las flommas.

Pér tschunconta onns pli tard han ils baruns da Vaz fatg reconstruir il casti da Belfort,

arsentaus tras la malezia dalla matta da Surava.
Giachen Caspar Muoth

10

Rispunda allas damondas cheusut cun agid dil text sin pagina 10.

1) Descriva il castellan dil casti da Belfort cun agens plaids.

2) Tgeifageva il castellan il temps dalla scargada? Daco fageva el quei?

3) Daco ha la matta da Surava vuliu vegnir la cuschiniera dil castellan?

4) Declara il plan che la matta da Surava ha giu.

5) Tgei ei il punct culminont dalla historia?

6) Motivescha daco che la historia ha gest num Il pieun da Belfort“?

7) Co havesses ti fatg vendetga cul castellan? Declara tiu plan.

11

Tgci che ruinas raqucntan (FL 2.8.3)

quadrels en muster da réstas
e ruosnas per las travs che
midan direcziun d' in plaun a
l'auter.

Dessegn engravaus el mir

(casti da Fracstein)

Punt d’alzar, porta ed arviul rodund Casti da Mesauc

arviul plat

Per ch'ils inimitgs possien buca s'avischinar aschi bein al casti, fagevan ils construiders savens

in foss schetg avon la vart periclitada. Per part havev'ins access mo sur ina punt d'alzar.

La moda da construir cun quadrels en muster da restas (spigia) deva pli pauca lavur,

oravontut sch'ins duvrava crappa pintga e platta.

Il plaun giudem d'in casti, construius sil grep, era gl'emprem plaun. Sur quel suandavan il
secund ed il tierz plaun. La direcziun dallas travs dil plantschiu sura midava savens dad ina

alzada a l'autra.

Tier bunamain tut las tuors da habitar s'augmentava la qualitad da habitar dad in plaun a

I'auter. Ell'emprema alzada (plaunterren) secattava la tgaminada.

Las averturas (portas/finiastras) dil mir eran savens construidas sco arviuls rodunds, plats ni
en péz.

El plaun sisum sesanflava mintgaton ina gallaria da defensiun construida ord lenn.

12

]gl intern d’ina tuor da habitar (FL 2.8.3)

10k

- TATTNEY

[

tgamin aviert

gallaria da defensiun

tschaler / tgaminada cistiarna (per rimnar la plievgia)
tualetta ella nischa stallas
scala-lenn svidera / derschera

porta externa dil casti

tetg da slondas ni da plattas-crap

foss schetgq (silla vart periclitada)

tualetta en fuorma da balcun

cuort fortificada (silla vart protegida)

entrada alzada ora (silla vart
protegida)

Pensums supplementars

» Descriva cun agid dil dessegn e dalla legenda co in giuvenil viveva en ina tuor da habitar.

» Tgei succedeva tier in’attacca? Lavura cun text e maletgs.

13

Orva

Nischa da seser

Tualetta en fuorma da balcun

Scalas-lenn

TiPs da castials el Grischun (FL2.84)

Il liug, la funcziun ed era ils basegns dils construiders eran decisivs per la fuorma ed ils indrezs dil

cumplex.

Tuor da habitar, tuor da migiur
Il svilup dils castials feudals ha probablamein entschiet sils beins ed
els uclauns. Igl adminstratur (migiur) ha midau sia casa da habitar en

ina tuor fortificada.

=>» Tuor dils Mors (Zernez), Friedau (Zizers)

Casti sils aults

Il casti ei vegnius erigius en in liug strusch accessibel: sin in sparun
greppus, sper in precipezi, orasum in grep. El surveva sco fortezia e
SCO casa enina, savens cun ina tuor, in palaz (baghetg central da

habitar) e paucas stallas e nuegls.

=> Giuvaulta/Hochjuvalt (Rothenbrunnen), Tschaniiff (Ramosch)

Casti da baselgia

Cheu anflavan ils habitonts dall’entira vallada protecziun cun tut lur
rauba en cass d’attaccas dils inimitgs. Per ordinari setractava ei dad
implonts pli gronds en loghens grevamein accessibels.

=>» Reziaulta/Hohenriitien (Seglias/Sils), Vuorz, Mesocco

Siara da vallada
Leu nua che las vals eran pli stretgas ni sespartevan, construevan ins
castials per defender il domini e per segirar e survigilar il traffic.

=> Castelmur (Bregaglia)

Casti da cuvel (fortezia)
Quels castials da fortezia cun mo ina lingia da mir eran strusch da
conquistar. Ins sa buca schebein ei setractava d’in implont da habitar

ni mo d’in casti da refugi. =» Kropfenstein (Vuorz)

Casti da palaz
Il liung edifeci principal dil casti consisteva da silmeins dus locals in

sper l'auter. =» Casti da Spligia, Neuburg (Vaz Sut)

16

” Grischun ~in cantun da castials (FL2.84)

Noda las numeras dils castials ella

carta cheusperas. @
®®
\ p-- o
~ 0@ & | Fe
o o @
54 §
i o ‘
¥ 2 |
1 ' Casti dalla Grotta (Vuorz) 8 | Reziaulta (Seglias / Silsim D.)
2  Casti dil Munt s. Gieri (Vuorz) 9  Belfort (Brinzeuls)
3 | Casti da Lontsch (Haldenstein) 10 : Casti da Marmels (Marmorera)
4 Rappenstein (Vaz-sut) 11 Casti da Mesauc (Mesocco)
5 Casti da Friedau (Zezras) 12 ' Castelmur (Promontogno)
6 Fracstein (Seewis/Purtenza) 13 Tuor dils Mors (Zernez)
7 Giuvaulta (Giuvaulta/Rothenbrunnen) 14  Casti da Ramosch (Ramosch)

Pensums supplementars

» Enquera en cudischs ni sin internet (www.burgenseite.ch, www.burgen.ch, http://www.burgen-

17

gr.ch ) maletgs ed informaziuns d’ulteriurs castials dil Grischun. Creescha silsuenter in fegl cun ina

survesta da tiu casti (liug, sort da casti, construcziun, anteriurs habitonts, fatgs historics en

connex cul casti).

Nua havesses ti construiu in casti, in vitg ni in marcau? Dessegna tia proposta sil maletg sin

pagina 18. Cumpareglia tia sligiaziun cun ina conscolara/in conscolar ed argumentescha tia

decisiun.

” casti da Futncngia

Il casti da Putnengia sesanfla sin ina collina liunga e levamein greppusa ella vischinonza da

Rueras, ella vischnaunca da Tujetsch.

Putnengia consista da duas parts: El vest existan fastitgs d’in mir da tschenta e d’in mir
traversal, egl ost dil foss da separaziun secatta il casti principal. Las ruinas dalla tuor ein el

center. Quellas restonzas dil casti dateschan da circa 1200.

La schlatteina Putnengia vegn menziunada per I'emprema gada igl onn 1252: cavalier
Wilhelm de Bultiningen. Il num dil casti anflan ins igl onn 1300: castrum Bultringen. Cheu era

la sedia dils da Putnengia, ministerials dalla claustra da Mustér.

Il representant il pli enconuschent dalla famiglia ei gl’avat Pieder da Putnengia, il renovader

dalla Ligia Grischa (1424) a Trun.

Als da Putnengia han ils da Tujetsch era
d'engraziar lur uoppen. A  caschun
dall’exposiziun naziunala 1939 a Turitg ei la
vischnaunca da Tujetsch numnadamein

vegnida representada cun gest quei uoppen,

cunquei che negin auter existeva da lezzas uras. Igl onn 1947 ei igl

uoppen dils da Putnengia la fin finala daventaus ufficials per la

vischnaunca Tujetsch.

Pensum supplementar

» S’informescha sin internet sut http://www.thendry.ch/ForumculturalTujetsch7.htm davart la

historia dil casti da Putnengia e creescha in fegl d’informaziun leutier.

Giieri dil Munt s. Gieri

Dil temps ch’ils da Rueun, Andiast, ils da Vuorz e da Siat fuvan subdits dils baruns da Razén,
han quels fatg baghegiar dado il vitg da Vuorz in ferm casti sin in grep. En quest casti han ils
baruns tarmess in castellan che veva num Gieri. Il pievel denton scheva ad el mo il nausch

Gieri dil Munt s. Gieri.

Il castellan era spir engurdientscha. Da mintga scrotta prau e curtgin, da mintga pumer, da
mintga caura e vacca pretendeva el in ton dalla rendita per ses signurs. Mo in bien ton da
quellas taglias mava buc a Razén els arcuns dils signurs, anzi vegneva consumaus dil castellan
e da sia fumeglia. Pertgei Gieri leva viver da signur sillas costas dalla puraglia e schava dar
I'aura pils larischs. Ed ei mava mender e mender. Las vaccas en nuegl eran buca pli segiras
dalla detta liunga dil castellan, e gnanc il purment en tschaler si d’alp schavan ei star.
Viandonts e hermers che passavan la via dil Munt s. Gieri fageva il castellan pigliar e spogliar
da ses sbhiers. Glieud beinstonta che vargava metteva el en perschun, ed ils parents stuevan

spindrar els da sias greflas cun grondas summas.

Tut in auter cunfar haveva sia dunna. Savens turnava ella discusamein las causas enguladas
da siu mariu. Cura che Gieri fuva alla catscha u schiglioc absents dil casti, mava la buna
dunna per las casas, consolava la glieud e purtava vivonda e vestgadira als paupers e
malsauns. Perquei fuva ella era carezada da tut il pievel. Mo Gieri, lez raffava pir che mai. Ni
il rugar da sia dunna, ni las lamentaschuns dils purs pudevan far midar el veta e peil. Unfis
sco la crappa d’in tal trafficar, fan ils purs cussegl e vegnan perina da taccar il casti e metter
al castellan il tgau denter las ureglias. Armai cun sigirs ed agras, faultschs e fuortgas van els
ina notg en roscha encunter il casti. lIs foss dil casti eran schetgs; Gieri haveva buca quintau
ch’ils purs savessien forsa far in di dadetschiert. Tuccond il zennet dalla caplutta da stizzar,
auda Gieri la rueida dils umens e vegn sin barcun. lls purs entscheivan a marclar encunter il

portal per sfraccar en quel. Il castellan peglia la trembletga e lai dar giu la bratscha.

Ils purs peinan da dar fiug il casti. En quei mument cumpara la dunna sil balcun dalla tuor e
smeina in fazalet alv. lls umens stattan eri e la rueida cala. Tut che teidla tgei che la buna
dunna vegli. Ella roga ils purs vilai da po far grazia cun ella e cun siu mariu. Seregurdond da
siu bien cor, lubeschan ils purs ad ella da bandunar il casti. Ella astgi era prender cun ella il pli

custeivel ch’ella possedi, mo il castellan deigi buca mitschar dil castitg meritau.

Pign mument e la porta gronda dil casti sesarva. Sur la sava vegn la signura, suandada d’in

survient. Quel va tut dubels sut il pesanca buordi ch’el porta en in sacun si dies. Entgins dils

purs sminan nuota bien e sminan che la castellana savessi haver zuppau igl um el sac. Zacons

dils pli ravgiai havessen mustgas da scarpar giu da dies il misterius sac al survient. Mo il

menader dils purs ha malpuccau dalla buna signura e meina ella cun siu scazi per ina senda

zuppada ord la fuola. Aschia ei il Gieri mitschaus dalla gretta purila per amur da sia buna e

fideivla dunna. Mo siu ferm casti han ils purs arsentau. Las tuors che sesaulzan per part aunc

oz ein vitas. Mo mirond digl ault dil Munt s. Gieri, dattan ellas aunc adina perdetga dil vargau

e dil truament ch’ils babuns han fatg dil nausch Gieri dil Munt s. Gieri.

Lo ; J? A
Reconstrucziun dil Casti de Munt s. Gieri tenor M. Risch

Sep Modest Nay

clutger-baselgia

tabla commemorativa (Anton Cadonau) '

porta suppponida

cuort pintga

anteriur edifeci

emprema porta

habitaziuns dils cavaliers

sortida secreta en cass da prighel

cistiarna

fetg veglia miraglia da cuort-baselgia

secunda porta

caplutta (pli baul baselgia da vallada)

cuort gronda dalla tuor

anteriur edifeci

: baghetgs annexs

tuor principala

Rispunda allas damondas cheusut cun agid dil text sin pagina 20 e 21.

1) Nua viveva Gieri e tgei territori haveva el da survigilar?

2) Descriva Gieri. Co era el? Tgei fageva el?

3) Descriva la dunna da Gieri. Co era ella? Tgei fageva ella?

4) Tgei hanils subdits fatg cura che Gieri sedepurtava adina mender e mender?

5) Per tgei ha la dunna rugau ils purs armai?

6) Tgei ei schabegiau il davos cun Gieri, cun sia dunna e cun siu casti?

La formaziun da cavalier ed ils turniers (FL 2.8.5)

La formaziun da cavalier, in turnier da cavaliers

La professiun da cavalier stuev'ins emprender. Cun siat onns vegneva in
buobet niebel sco pagi en in auter casti nua ch'el survegneva ina
scolaziun da cavalier. El emprendeva las fuormas da cumpurtament e
curtesia, surveva las tschaveras ed era il servitur dil signur e dalla signura.
Specialmein impurtont era ei ch'el emprendi d'ir entuorn cun cavals. El
stueva perver e tgirar els ed haver quitau dalla siala e dil cavester.

Medemamein emprendeva el d'enconuscher la natira e la catscha.

Cun 14 onns daventava il pagi in scutier. El trenava lura oravontut d'ir a

cavagl e da cumbatter. Vi d'ina poppa speciala exercitava el a cavagl siu

inschign cun la lontscha. El accumpignava siu signur ell’uiara. In pagi

El purtava igl equipament, per ch'il sighur seigi buca gia staunchels avon ch'il cumbat

entscheivi. Il scutier stueva far biars examens.

Surdada dalla spada e vut da cavalier

Cun 21 onns survegneva el la spada en ina ceremonia festiva. El stueva far il vut

(empermischun) da cavalier. Cun ina frida da spada sin la spatla vegneva el fatgs cavalier.

El stueva esser valerus e curaschus, sedepurtar a moda loiala el cumbat e survir fideivlamein
a siu signur. El protegeva ils fleivels, gidava las vieuas ed ils orfans ed era curteseivels enviers

las dunnas. A meisa stueva el medemamein haver bunas manieras.

Da siu patrun survegneva el igl equipament
ch'in cavalier duvrava: in cavagl da cumbat,
sporas, ina spada ed in manti. Sco cumbattant
bein trenau separticipava el cun luschezia als

turniers.

Tut quei sto in bien cavalier saver far:

In cavalier perfetg sto esser habels da cavalcar
bein e dad ir spert si e giu dil cavagl. El sa
senudar e sfunsar, reiver sin scalas, sco era da
petgas e sugas si. El sto saver sittar bein cugl
artg e cul ballester, esser habels da far in
cumbat en dus, da siglir liung e da dumignar

perfetgamein la spada.

in cavalier

Las armas dil cavalier

6) a)

b)

Rispunda allas damondas cheusut cun agid dil text sin pagina 23.

1) Descriva cheusut igl equipament d’in pagi e d’in cavalier.

pagi:

cavalier:

2) Tgeiformaziun stueva in mat far che leva daventar in cavalier?

3) Tgei qualitads stueva in cavalier haver?

El Grischun deva ei
probablamein negins
turniers da cavaliers

sco sil maletg cheu-

speras.

Pensums supplementars

» S’informescha en cudischs ni sin internet davart la moda da viver dils cavaliers.

> Faiina reportascha dil turnier da cavaliers presentaus cheusura! Noda gl'emprem in pér cavazzins
e raquenta lura cun agid da tias notizias! "Stimadas aspectaturas e stimai aspectaturs, nus essan
cheu...!"

> Tgei qualitads stuess in cavalier dad oz haver? Fai entginas notizas.

A\

Mirei il film “Der schwarze Ritter” en classa.

» Organisei sezs in turnier da cavaliers. Propostas per concurrenzas anfleis silla proxima pagina.

Nics agen turnier da cavaliers (FL 2.8.5)

Far dar giu la capellina

Duas concurrentas, mintgina porta ina capellina (capi da pupi). Ellas ein ligiadas ina vid 'autra tras ina
corda da ver 2 meters, fermada mintgamai vid il bratsch seniester. Tgi vegn sco emprema da far dar
giu dil tgau la capellina dall'adversaria?

Pitgar cun in sac

Omisdus concurrents stattan en in sac ligiaus ensemen entuorn veta. Culs mauns tegnan els in sac
empleniu cun in plumatsch per pitgar. Tgi vegn da far dar entuorn sco emprem siu adversari ni da
catschar el ord la plazza da giug?

Suflar cun in bischel

In bischel da plastic da circa 30-50 cm survescha sco bischel da suflar. Ruclas pintgas da pupi ein la
muniziun. Sco mira saveis vus prender scatlas ni era in pér cartas da giug che vegnan messas ina sin
I'autra en fuorma da piramida.

Trer/fierer lunsch in crap
Vus encuris in bi crap da peisa mesauna. Cul meter vegn mesirau tgei cavalier che po trer/fierer il
crap il pli lunsch. Attenziun: negins aspectaturs ella lingia da tir!

Reiver d'ina suga si
Vus leis conquistar in casti. La suletta via: reiver d'ina suga si. Tgi reiva si il pli lunsch? Il meglier va ei
cullas sugas da reiver en halla da gimnastica.

Cumbatter a cavagl

Mintgamai duas persunas fuorman in team, ina porta l'autra sillas spatlas. Quella che sesa mintgamai
sisum emprova da far dar giu 'adversaria ni da trer ora in pindel fermau vid la tschenta dallas
caultschas.

Lutgar
La lutga classica sin ina plazza marcada.

Ballun-spada

Mintgin dils dus cavaliers che cumbattan in encunter I'auter survegn sco spada in ballun liung suflau
si. Davontier vegn il ballun unschius en cun spema da far la barba ni cun fulin. El cumbat cullas spadas
emprov'ins da tuccar igl adversari.

Trer lontschas

Eventualmein ei gia ina lontscha avon maun, schiglioc fa mintga cavalier sez ina lontscha cun in fest
da salisch adattau. Suenter vala ei da trer la lontscha aschi lunsch sco pusseivel. Sco varianta san ins
era trer las lontschas sin ina mira. La lontscha sto vegnir tratga en in spazi cunfinau ni tras in
tscherchel ni ch'ella sto tuccar in ballun che penda.

Dar cul maun ner
Mintga concurrent fruscha en ses mauns cun fulin. La finamira ei da far vegnir ners gl'adversari senza
ch'ins sez vegni ners. Piars ha quella persuna (u quella squadra) ch'ei la pli nera!

In auter cumbat en dus

Mintga concurrent metta ina teila ella tschenta dallas caultschas. Omisdus ein colligiai in cun l'auter
tras ina corda da ver 2 meters, fermada mintgamai vid il bratsch seniester. Tgi vegn da trer la teila
ord la tschenta digl adversari sco emprem?

]l davos castellan da Guardaval (FL 2.8.5)

Sur il vitg da Madulain stat sin in sparun il casti da Guardaval ch'ei vegnius construius
entuorn 1250 digl uestg Volkard da Cuera. Tenor la legenda duei in castellan nausch e
tirannic haver viviu avon biars onns en quei casti. El hagi sfurzau ils habitonts dils vitgs
vischins cun smanatschas terriblas da menar lur feglias e dunnas bein vestgidas e decoradas

si el casti, per ch'el sappi violar ellas. Suenter hagi el puspei catschau naven ellas.

Biars havevan buca la curascha da s'opponer a quels camonds. Era ad in um da Chamues-ch
cun num Adam ha il castellan tiran cumandau da menar si el casti sia feglia ch'era d'ina
bellezia extraordinaria. Adam ha schau drizzar ora ch'el vegni a purtar la feglia, aschi spert
ch'ella seigi sefatga specialmein biala per plascher aunc meglier al castellan. Silsuenter ein il
bab e la feglia semess sin via viers il casti. Mo cura ch'il castellan ei sederschius sin la feglia
sco in narr per embratschar ella, ha Adam tratg la spada ed ha assassinau il castellan. lls
cumpogns dad Adam che spitgavan ella vischinonza han allura surventschiu ils guardians dil

casti. Aschia ei la val vegnida liberada da quei castellan crudeivel.

Aunc oz regorda in'inscripziun sin ina casa a Chamues-ch a questa legenda ed ad Adam da
Chamues-ch.

Rispunda allas damondas cun agid dil text cheusura.

1) Tgei pretendeva il nausch castellan dil casti da Guardaval dils habitonts dil contuorn?

2) Tgi ha giu la curascha da s’opponer al tiran?

3) Co einils habitonts la fin finala vegni da sedeliberar dalla tirannia dil castellan?

La castellana e ses affons (FL 2.8.6)

Il mintgadi d'ina famiglia nobla era mo pauc differents da quel d'ina famiglia da purs beinstonta.
Umens e dunnas havevan el temps medieval incumbensas claramein repartidas. La castellana era
responsabla per il tenercasa, I'educaziun dils affons, igl iert ed il muvel manedel. Ella menava la
casada e survigilava las lavurs sil funs, cura ch'il castellan era absents. Ultra da quei haveva ella
savens da s'occupar dils hosps. En in casti da grondezia mesauna haveva ella a disposiziun duas
tochen tschun fumitgasas.

La castellana era pli u meins adina fatschentada. Sia incumbensa principala era da parturir in fegl che
dueva surprender pli tard ils beins da siu bab. Ella haveva savens tschun tochen otg affons.

Attribuescha ils texts dil fegl supplementar als maletgs corrispundents.

Pensum supplementar

» Dessegna treis maletgs e scriva leutier cuorts texts che van a prau cul tetel "La pura e ses affons"
ni "Ina dunna da casa ni in um da casa digl onn 2012"!

» Cumpareglia las incumbensas d’ina castellana cun quellas d’ina dunna da casa d’ozildi.

